
Kreftforeningen
inviterer til temakafé i Nabobeino 
i kveld.

Frelsesarmeen
inviterer til «Over dei 60» fredag 
ettermiddag.

Roots- og blueshelg
på Brakanes Hotel fredag og 
laurdag.

Voss utferdslag
har tur til Horn sundag. Oppmøte 
ved Holbergsplass.

Dans i Hallen
sundag kveld. Arr. Voss UL

Strikkekafé
i kyrkjestova på Oppheim
måndag kveld. Arr. Oppheim
og Hauge bygdekvinnelag

Finborud galleri og verkstad
Utstillinga «Lydløse forstyrrelser»
med Jannecke Knudsen Heien 
står ut februar.

Våronnmøte
Landbruksrådgjevinga i Horda-
land og Tine har møte på Bergs-
dalstunet i føremiddag og på 
Reisæter på Nå onsdag kveld.

LOP
har årsmøte i Velferdssentralen 
i ettermiddag.

Vossestrand pensjonistlag
har møte i Sambygg fredag
føremiddag.

Kristent Kontaktforum
Felles bønemøte i Sion laurdag 
føremiddag.

Den som ikkje kliv 
upp, han dett ikkje 
ned

■ Møte

■ Utstilling

Aasen i dag

VOSS
Fifty Shades of Grey
Filmen går torsdag og fredag. 
15 år.

Natt på museet:
Gravkammerets hemmelighet
Filmen går torsdag og fredag. 
7 år.

Sauen Shaun
Filmen går torsdag. Alle.

SvampeBob Firkant Filmen – 
Svamp på land, 3D
Filmen går fredag. Alle.

■ Kino

■ Tilskipingar Liv Bernhoft Osa vil 
redda Hustveit gard 
og heidra forfattaren 
Siri Hustvedt. Ordførar 
Hans Erik Ringkjøb er 
begeistra for tiltaket.

– No har me skipa venelag 
for Hustveit gard. Målet er 
å ta vare på garden, hindra 
at eigedomen vert seld og at 
flest mogeleg skal få glede av 
denne garden, seier Liv Bern-
hoft Osa.

– Eg har faktisk aldri vore 
på Hustveit. Mi interesse for 
garden kjem gjennom forfat-
taren Siri Hustvedt, og då eg 
las i Hordaland om at kom-
munen vurderer å selja gar-
den, tenkte eg at no måtte eg 
gjera noko. Eg har sett mange 
flotte bilete av garden, og gler 
meg til snart å koma dit, seier 
skodespelaren.

Det er mange som har kjem-
pa lenge for Hustveit gard. 
No håpar Bernhoft Osa at ein 
saman kan få redda garden. 
Voss kommune la i fjor haust 
fram ei liste med fleire eige-
domar som vert vurdert selde, 
mellom desse garden der Voss 
sin fyrste ordførar David Lars-
son Hustveit vaks opp.

– No håpar eg mange vossin-
gar melder seg inn i venelaget.

På skipingsmøtet av vene-
laget var Liv Bernhoft Osa 
saman med Ole Jonny Op-
kvitne, Geir Fletre, Brita Tvei-
te, Gurid Bonsaksen, Ingjerd 
Dymbe Anda, Arne Anderdal, 
Ranveig Kvarekvål Vinje og 
Marie Ullestad Een. Neste 
møte i venelaget vert halde på 
Sævelid palmelaurdag.

– Då må me ta opp korleis 
me kan nytta Hustveit og skaf-
fa midlar til garden.

FRÅ HUSTVEIT TIL BROOKLYN.
Den amerikanske forfattaren 
Siri Hustvedt fyller 60 år i 
dag. Oldefar hennar utflytta 
frå Hustveit til USA. Familien 
har teke vare på sine norske 
røter. Siri Hustvedt har slått 
gjennom som romanforfat-
tar, men skriv også noveller, 
dikt og essay. Ho er kåra til 
ei av dei fremste intellektu-
elle kvinnene i USA. Ho bur 
i Brooklyn i New York saman 
med ektemannen, den kjende 
forfattaren, Paul Auster. Til 
sommaren skal Liv Bernhoft 
Osa ta for seg Siri Hustvedt 
sin forfattarskap på Sævelid.

– Eg jobbar no med pro-
grammet, som eg kallar «Frå 
Hustveit til Brooklyn». Ho 
skriv så nært at eg kjenner eit 
slektskap til henne. Ho skriv 
fleire stader om sitt opphav 
frå Noreg og Voss. Dette har 
prega oppveksten hennar. Ho 
er personleg i måten ho skriv 
på. Difor vil eg også vera per-
sonleg i min måte å presen-
tera hennar forfattarskap på, 
seier Bernhoft Osa og legg til:

– Eg høyrde Hustvedt under 
eit arrangement i Oslo i fjor. 

Å høyra henne seia at når ho 
høyrde om si slekt så høyrde 
ho berre Voss, Voss, Voss, gjor-
de meg litt stolt.

Forfattaren Hustvedt vert 
invitert til å koma til arrange-
menta.

– Ja, me skal i alle fall invi-
tera henne. Om ho kjem, veit 
me sjølvsagt ikkje noko om 
no, seier Osa. Arrangementa 
skjer 18. og 19 juni og 28. og 
29. juli. Overskotet frå tilski-
pinga på Sævelid skal gå til 
Hustveit gard.

LEIGETAKAR-JUBEL. Liv Bern-
hoft Osa takkar dei mange 
som har kjempa for Hustveit 

gard, og ho vil gjerne ha med 
eldsjelene vidare.

– Ivar B. Løne er mellom 
dei som har gjort mykje for 
garden opp gjennom åra. Og 
eg synest det ville vore veldig 
kjekt om me kunne få med oss 
Løne og andre til å fortelja om 
garden og kampen for å ta 
vare på han. Og leigetakarane 
Ole J. Opkvitne og Geir Fletre 
har gjort ein unik innsats. 

I over ti år har Ole J. Op-
kvitne og Geir Fletre leigd 
Hustveit gard av Voss kom-
mune mot at dei held garden 
ved like så godt dei kan. Dei 
får 12.000 kroner årleg til 
vedlike hald, men har gjort ein 

stor dugnadsinnsats. Avtalen 
varer til 2017, og omfattar full 
bruksrett av hus, bygningar 
og anna areal. Jakt- og beite-
rett er også med.

– Eg vart skikkeleg glad då 
Liv Bernhoft Osa ringde og 
fortalde om ideen om venelag. 
No har me fått ein skikkeleg 
god ambassadør for garden, 
seier Opkvitne. Saman med 
Fletre har han kome med inn-
spel til kommunen om fram-
tida til garden.

– Me vil ha eit levande tun 
som framtidas vossingar og 
turistar også skal ha glede av. 

Eit av alternativa dei har 
spelt inn til kommunen, er at 

Venelag skal redda Hustveit gard

KOMMUNEN SIN ARV: Voss sin fyrste ordførar, David Larsson Hustveit, voks opp på Hustveit gard. 
Kommunen fekk garden i gåve i 1952, men vurderer å selja gåva. FOTO: SARA FINNE

SOLSKJERMING

Tlf.: 04990 - www.scandic.no



11

dei framleis skal få leiga garden, 
men med ein meir langsiktig lei-
geavtale.

– Får me ein meir langsiktig 
avtale, er det lettare å få midlar 
frå fleire hald, seier Opkvitne. 
I eit alternativ går på at leige-
takarane får kjøpa garden for å 
ta vare på han og få aktivitet i 
tunet i eit samarbeid med kom-
munen.

RINGKJØB POSITIV. Ordførar 
Hans-Erik Ringkjøb har tidlega-
re uttala at han personleg helst 
vil få til ein avtale om framleis 
leige for garden. Med eit venelag 
på banen, trur ordføraren at ein 
no er nærmare målet.

– Det er mange dømer på at 
vene lag får til mykje positivt i 
slike saker. Så dette kan slå po-
sitivt ut for dei som vil at garden 

skal vera kommunal eigedom, 
seier Ringkjøp. Saka om at Voss 
kommune vurderer å kvitta seg 
med Hustveit gard og andre 
eige domar var ute på høyring til 
15. januar. No jobbar adminis-
trasjonen med fleire alternative 
løysingar, som politikarane skal 
ta stilling til.

– Me skal ha møte med leige-
takarane og skular. Etter desse 
møta, tek det nok ikkje lang 
tid før saka kjem opp til hand-
saming, seier Ringkjøb. 

ØRJAN BRATTETVEIT | tekst
obr@avisa-hordaland.no

HUSTVEIT

Venelag skal redda Hustveit gard

VERDSKJENT: Forfattar Siri Hus-
tvedt bur i New York, men har 
røtene sine frå Hustveit.

FOTO: JERRY BAUER

VEN: Liv Bernhoft Osa vil at flest 
mogeleg skal verta med i venelaget 
til Hustveit gard. HER: Veglause Hustveit gard ligg ein times roleg gange frå E 16. 

FAKTA | HUSTVEIT GARD
 � Garden vart rydda i 1602
 � Voss sin fyrste ordførar, David 
Larsson Hustveit, vaks opp her. 
Han var ordførar i 1837–1841 og 
1850–1857.

 � Den amerikanske forfattaren 
Siri Hustvedt har sine røter frå 
Hustveit. 

 � Hans Gude og Ivar Aasen vitja 
garden og skreiv om sine opp-
levingar der.

 � Tunet inneheld ei årestove, eit 
og bualoft – der gamledelen er 
frå 1600-talet og nyedelen frå 
1800-talet, ein låve frå 1700- 
talet og ei stove frå kring 1920. 
I tillegg eit sel på Helset som er 
kring 250 år gamalt. 

 � Voss kommune fekk garden i gåve 
i 1952. No vurderer kommunen 
å selja garden.

 � Nyleg vart det skipa venelag 
for Hustveit gard. Vil du vera 
med, send epost: 
hustveitgard@gmail.com

KART: WILHELM TVEDT


